
Savremeno američko pjesništvo
Saša Skenderija

Razmišljam nešto –
koliko je žalosno malo džankija i alkoholičara
među savremenim američkim NPR* pjesnicima,
čak i običnih pušača, i koliko je žalosno puno
nepušača, vegeterijanaca, globetrottera
i ekoloških aktivista.

Koliko je urednika poetskih časopisa
i non-profit izdavača među svim tim
award-winning autorima
prigradskih i koledžtaun opusa,
višestruko razvedenih i oženjenih ex-hipija,
vlasnika isplaćenih hipoteka s tavnjacima,
koliko je puno profesora
književnosti i kreativnog pisanja
koji s vremena na vrijeme otkriju, zguze i ožene
buduće NPR pjesnike i pjesnikinje
iz redova vlastitih studenata

Razmišljam nešto –
koliko je žalosno malo džankija i alkoholičara
među budućim američkim NPR pjesnicima,
ćak i običnih pušača.

*NPR – National Public Radio

